
ABSTRAK 

Kajian disertasi ini dijalankan untuk menyelesaikan permasalahan pemindahan stok 

Syarikat EON bagi tujuan penambahbaikan sistem SAP (Systems, Applications and 

Products in Data Processing) sedia ada. Penyelesaian permasalahan dilakukan dengan 

membuat perbandingan antara algoritma Kruskal dan algoritma Dijkstra. Persampelan 

data bagi setiap peroindahan stok dikumpul daripada syarikat EON. Oleh kerana 

sistem sedia ada tidak dapat mengesan data pemindahan stok terdahulu, kajian 

dihadkan kepada pemindahan dari cawangan Kota Kinabalu ke cawangan lain di 

seluruh Malaysia sahaja Setiap sampel data akan diselesaikan dengan menggunakan 

kedua-dua algoritma bagi menentukan algoritma terbaik. Algoritma ini boleh 

diimplementasi ke dalam sistem SAP syarikat EON bagi penambahbaikan sistem 

tersebut. Kajian ini menggunakan pendekatan secara pengaturcaraan sebagai kaedah 

alternatif bagi penyelesaian masalah iaitu dengan menggunakan pengaturcaraan 

Maple. 

COMPARISON BETWEEN KRUSKAL'S AND DIJKSTRA'S ALGORITHM 

IN STOCK TRANSFER PROBLEM 

ABSTRACT 

This dissertation is done to solve the stock transfer problem of EON as to upgrade the 

SAP system available. Problem solving between Kruskal algorithm and Dijkstra 

algorithm will be compared as to solve this problem. Data sampling will be collected 

from EON itself. Since the SAP system available cannot backtrack data from the 

previous transaction, research are limited only to transaction from Kota Kinabalu 

branch to the other branches in Malaysia. Every sample data for each transaction will 

be solved by using both algorithms as to determine the best algorithm. This algorithm 

is then implemented in the sistem and as to upgrade the SAP sistem available. Maple 

mathematical software will be used as an alternative method to solve the problem. 

BABI 

PENDAHULUAN 

1.1 Pengenalan 

Kepentingan graf dan aplikasinya telah berkembang sejak dua dekad yang lepas. Ini 

adalah disebabkan oleh kegunaanya sebagai model untuk perhitungan dan 

pengoptimuman (Gross & Yellen, 1999). Terdapat pelbagai skop yang merangkumi 

pengetahuan graf, salah satunya adalah teori graf. Teori graf merupakan pengetahuan 

penyelidikan mengenai graf. 

Salah satu aplikasi umum graf ialah perwakilan rangkaian trafik dan 

komunikasi data. Kebanyakan permasalahan dalarn kehidupan seharian yang 

melibatkan aliran perjalanan boleh diwakili oleh graf. Oleh sebab itu, kajian rnengenai 

jalan atau arah dalam sesuatu graf mempunyai kepentingan yang jelas bagi membantu 

kita menyelesaikan permasalahan seharian (Jungnickel, 1999). 

Secara amnya, kebanyakan pennasalahan akan menentukan yang mana satu 

pilihan jalan yang sesuai dan terbaik. Lebih khusus lagi, pemilihan jalan yang terbaik, 

selamat dan menjimatkan masa. Ia boleh diselesaikan sarna ada menggunakan 

pendekatan secara mencari jalan terpendek atau mencari pohon rentang minimum 

(minimum spanning tree) (Gross & Yellen, 1999). 

Melalui teori graf, terdapat pelbagai algoritma yang boleh digunakan untuk 

menyelesaikan permasalahan mencari jalan terbaik. Antara algoritma yang boleh 

digunakan adalah algoritma Prim, algoritma Kruskal, algoritma Dijkstra dan algoritma 

Floyd (Chartrand & Zhang, 2005). 

1.2 Algoritma Kruskal 

Algoritma Kruskal menyelesaikan permasalahan mencari jalan terpendek menerusi 

pendekatan mencari pohon rentang minimum (West, 1996). Algoritma ini telah 

ditemui oleh Joseph Kruskal pada tahun 1956. Kajian mengenai algoritma ini telah 

ditulis dan diterbitkan di dalam Proceedings of The American Mathematical Society, 

(Chartrand & Zhang, 2005). 

Joseph Bernard Kruskal merupakan seorang ahli matematik dan statistik yang 

dilahirkan pada tahun 1928. Beliau telah menerima ijazah kedoktoran daripada 

Universiti Princeton pada tahun 1954. Sepanjang hayatnya, beliau merupakan seorang 

pengkaji ilmiah yang aktif. Tetapi hasil kajiannya diterbitkan hanya selepas dua tahun 

beliau menamatkan ijazah kedoktoran, dan dinamakan sempena nama beliau 

(Chartrand & Zhang, 2005). 

Secara asasnya, algoritma ini akan mencari subset bagi pepenjuru yang akan 

membentuk pohon yang merangkumi setiap bucu, yang mana jumlah jarak bagi semua 

pepenjuru adalah yang paling nlinimum. Sekiranya graf tidak dihubungkan, ia akan 

mencari pohon rentang yang paling minimum bagi setiap komponen yang terhubung 

(Gross, & Yellen, 1999). 

1.3 Algoritma Dijkstra 

Algoritma ini telah ditemui oleh seorang saintis komputer, Edsger W. Dijkstra. Secara 

amnya, algoritma ini menyelesaikan permasalahan bagi jalan terpendek bagi graf yang 

tidak mempunyai pepenjuru bemilai negatif (Gross & Yellen, 1999). 

Input bagi algoritma ini terdiri daripada graf terarah G dan bucu spada G. 

Katakan Vadalah set bagi bucu yang terdapat di dalam graf G. Setiap pepenjuru di 

dalam graf merupakan pasangan tertib bagi bucu (u , v) yang mewakili hubungan 

antara bucu u ke bucu v.Set bagi semua pepenjuru diwakili oleh E. Jarak bagi 

perjalanan dari bucu u ke bucu v diwakili oleh w(u, v). Jarak laluan di antara dua 

bucu adalah jumlah jarak pepenjuru di dalam laluan tersebut. Sekiranya diberi 

pasangan bucu s dan t di dalam V , algoritma ini akan mencari laluan dari s ke t yang 

mempunyai jalan terpendek (West, 1996). 

1.4 Sistem Stok 

Sistem stok adalah sistem yang digunakan untuk merekod, menyelenggara dan 

memastikan bahawa stok barangan adalah berada dalarn keadaan yang tersusun secara 

bersistematik menurut kriteria yang diperlukan. Melalui sistem stok berkomputer, 

capaian ke atas maklumat stok terrnasuklah penyelenggaraan do en stok; urusan 

penerim~ penyiropanan dan pengeluaran; serta penyelenggaraan rekod perakaunan 

adalah lebih cepat, teratur, sistematik dan efisien. Dengan adanya sistem stok, rekod-

rekod stok dan dokumen berkenaan transaksi dapat diselenggara dengan lebih baik. 

Sistem stok berkomputer yang baik adalah penting bagi memastikan bahawa 

kesemua barang yang berada dalarn kawalan stok adalah teratur dan stabil. Ia juga 

dapat membantu untuk memastikan bahawa stok barang direkod dengan tepat bagi 

menggantikan sistem stok manual yang sedia ada. Walau bagaimanapun, pemeriksaan 

manual secara berkala perlu dilakukan bagi memastikan semua transaksi dan bilangan 

stok adalah sarna seperti rekod sistem stok berkomputer. Sistem ini juga mampu 

mengesahkan sebarang kekurangan atau kelebihan yang mungkin berlaku. 

Di sarnping itu, penggunaan sistem stok berkomputer adalah lebih cepat 

berbanding menggunakan sistem stok manual. Situasi ini sangat dititikberatkan bagi 

menjimatkan masa memproses maklumat data stok, terutamanya apabila ia diperlukan 

dalarn kuantiti yang banyak dalarn satu masa. 

Pesanan barangan dilakukan apabila mendapati kuantiti sesuatu stok barangan 

telah mencapai paras minima. Ia dapat dilakukan secara segera dengan adanya sistem 

peringatan (alert system) yang terdapat di dalam sistem stok itu sendiri. Keadaan ini 

adalah sangat berguna bagi mengelakkan masalah kehabisan stok sesuatu item. Oleh 

itu, ia dapat mengurangkan masalah gangguan operasi pejabat yang tergendala kerana 

masalah kekurangan bekalan stok barang. 

Secara amnya, syarikat yang menggunakan sistem stok berkomputer 

mempunyai hubungan dengan setiap cawangan syarikat tersebut. Semua capaian boleh 

dilakukan secara atas talian. Ini merupakan salah satu kelebihan menggunakan sistem 

stok berkomputer kerana setiap cawangan dapat mencapai sistem ini dan mengetahui 

sistem stok di cawangan lain. 

1.5 Pemindahan Stok 

Sesebuah syarikat akan memastikan bahawa kuantiti setiap item di dalam stok berada 

pada tahap yang optimum. Sekiranya bilangan item telah mencapai tahap minimum 

yang ditetapkan, maka pesanan item perlu dilakukan. Ataupun apabila item tersebut 

perlu digunakan dan mendapat tempahan pelanggan, pemesanan perlu dilakukan. 

Tetapi, keadaan ini memakan masa yang lama kerana perlu mengambil kira masa 

pemesanan, penghantaran item tersebut dan lain-lain. Dengan menggunakan sistem 

stok berkomputer, pemindahan stok antara cawangan dapat dilakukan. 

Sebelum pemindahan stok antara cawangan dilakukan, beberapa aspek perlu 

dipertimbangkan bagi memastikan pemindahan terse but dapat menepati bilangan item 

yang diperlukan dan pemilihan lokasi yang dapat memastikan masa penghantaran stok 

adalah paling singkat. MeIaIui sistem stok berkomputer, kita dapat memeriksa sama 

ada item tersebut ada dalam stok atau sebaliknya. Oleh kerana pemindahan stok 

merupakan jalan terpantas untuk mendapatkan sesuatu item, maka syarikat periu 

menentukan cawangan yang perlu dipilih dan memenuhi kehendak pemindahan. 

Pemilihan cawangan paling sesuai sebagai penyelesaian masalah pemindahan 

stok ini boleh diaplikasikan dalam pengetahuan matematik. Metematik melalui 

algoritma-algoritma sedia ada contohnya algoritma Kruskal, algoritma Prim dan 

algoritma Dijkstra boleh digunakan untuk menentukan jalan terpintas dan terbaik 

untuk membuat pemindahan stok. Seiring dengan perkembagan teknologi moden, 

terdapat pelbagai peri sian matematik yang boleh digunakan untuk membantu 

menyelesaikan permasalahan ini. Misalnya, Mathematica dan Matlab. Implementasi 

pengaturcaraan peri sian matematik membantu menyelesaikan permasalahan dengan 

lebih baik dan cepat. 

1.6 Sistem SAP 

Sistem SAP merupakan sebuah sistem perisian aplikasi yang dihasilkan untuk 

membantu sistem sesebuah perniagaan. Sistem ini telah digunakan secara meluas oleh 

kebanyakan syarikat berorganisasi besar di seluruh dunia. Dengan adanya aplikasi 

perisian ini, sesebuah syarikat dapat mengatur petjalanan perniagaan dengan lebih 

sistematik dan efisien (temubual dengan pegawai EON). 

Menurut laman web rasmi syarikat SAP, http://www.sap.com. sejarab 

penubuhan syarikat tersebut diasaskan oleh lima orang bekas jurutera mM yang 

terdiri daripada Dietmar Hopp, Hans-Werner Hector, Hasso Plattner, Klaus Tschira 

dan Claus Wellenreuther. Pada tahun 1972, mereka telah menubuhkan sebuah syarikat 

yang dinamakan Systems, Applications and Products in Data Processing di 

Mannheim, German. Syarikat ini ditubuhkan untuk menghasilkan aplikasi perisian 

standard untuk real-time business processing. Setelah tiga dekad penubuhannya, SAP 

merupakan peneraju kolaboratif pasaran sejagat dalarn perusahaan penyelesaian 

perniagaan. SAP merupakan independent software vendor yang ketiga terhesar di 

dunia. 

Perkembangan sistem SAP bermula dengan perisian akaun kewangan yang 

pertama dihasilkan pada tahun 1973 yang kemudiannya menjadi asas bagi 

kesinambungan penghasilan komponen peri sian yang lain sehingga terhasilnya "R/I 

system", SAP R/2 dan SAP R/3 . 

Penghasilan sistem SAP sentiasa seiring dengan perkembangan teknologi bagi 

memenuhi kehendak para pengguna sistem tersebut. Oleh kerana pelanggan SAP 

terdiri daripada pelbagai bangs a, model sistem SAP R/2 dihasilkan supaya dapat 

menyokong pelbagai bahasa dan roata wang. Kelebihan ini telah membuat SAP 

menghadapi pertumbuhan yang sangat cepat. Dengan SAP R/3 pula, SAP memheri 

khidmat generasi bam dalarn perusahaan perisian. Peri sian jenis ini merupakan 

aplikasi standard pada masa kini. 

Sehingga kini, terdapat lebih 12 juta pengguna bekerja setiap hari dengan 

menggunakan sistem penyelesaian SAP. Malaysia merupakan negara yang tidak 

terkecuali menggunakan SAP dengan perkerobangan ekonomi yang pesat. Salah 

sebuah syarikat yang roenggunakan sistem SAP adalah Edaran Otomohil Nasional 

Berhad (EON). (Sumber: http://www.sap.com/companylhistory.epx. 20 Ogos 2007) 

1.7 Edaran Otomobil Nasional Berhad 

Edaran Otomobil Nasional Berhad merupakan salah sebuah organisasi terbesar di 

Malaysia Ia merupakan syarikat yang dipertanggungjawab mengedar kereta nasional 

Malaysia iaitu Proton. 

Menurut laman web rasmi syarikat EON, http://www.eon.com. sejarah 

penubuhannya bermula pada tahun 1984 yang pada awalnya merupakan sebuah 

syarikat swasta. Ia telah bertukar kepada syarikat awam pada tabun 1990. 

Secara amnya, EON merupakan pengedar dan penjual kereta jenama Proton, di 

samping membaik pulih dan membekalkan alat ganti kereta. Sehingga kini, EON telah 

memperluas rangkaian perniagaan kepada 44 cawangan penjualan dan 34 cawangan 

yang menawarkan penjualan alat ganti dan membaik pulih kenderaan. Sebagai 

tambahan, EON telah membina rangkaian kepada 100 wakil penjual kenderaan yang 

disahkan dan 201 francais penjual kenderaan bagi membantu mengukuhkan dasar 

pelanggan Proton. 

EON menggunakan sistem SAP untuk mengendalikan sistem pengurusan 

syarikat yang besar. lni juga adalah sebagai langkah untuk menyediakan perkhidmatan 

yang efisien dan berkualiti kepada setiap pelanggan. Menurut seorang pegawai EON 

semasa sesi temu bual pada 16 Ogos 2007, EON telah menggunakan sistem SAP lebih 

kurang 10 tabun yang 1alu. EON mula menggunakan sistem ini bermula dari tahun 

1997 atau 1998. Pada ketika ini, EON menggunakan sistem SAP versi 6.20. Sistem 

SAP yang terbaru ini merupakan sistem yang paling sistematik dan sesuai dengan 

pengurusan syarikat EON. Ia mempunyai em-em sistem yang stabil dan mudah 

digunakan oleh pengguna yang barn. 

EON telah mempelbagaikan pengedaran dan penjualan kepada kereta bukan 

nasional bagi meningkatkan dasar pendapatan, bermula 4 tahun yang lalu. Syarikat ini 

telah mendapat hak pengedaran jenama Audi dan Mitsubishi dan menjadi pengeluar 

kenderaan jenama Hyundai dan Inokom. 

Euromobil Sdn. Bhd. yang merupakan syarikat tambahan sepenuhnya milik 

EON terlibat dengan urusan import dan pengedaran kereta jenama Audi sejak 

November 2003. EONMobil Sdn. Bhd. pula ditubuhkan untuk mengendalikan urusan 

penjualan kenderaan Hyundai dan Inokom. EON Auto Mart Sdn. Bhd. yang juga 

merupakan syarikat tambahan sepenuhnya milik EON telah dilantik sebagai wakil 

penjual keretajenama Mitsubishi di Malaysia 

EON terus kukuh dan stabil menerusi pemegang-pemengang saham utama 

iaitu Hicom Holdings Berhad, Jardine Strategic Malaysian Investment Pte Ltd, 

Kualapura (M) Sdn Bhd, Employees Provident Fund Board dan Khazanah Nasional 

Berhad. 

1.8 Objektif Kajian 

Kajian ini telah dikhususkan untuk meneapai beberapa objektif bagi menyelesaikan 

masalah pengagihan stok, iaitu 

a. Mengkaji kaedah implementasi dan penyelesaian algoritma Kruskal dan algoritma 

Dijkstra; 

b. Mendapatkan penyelesaian sampel bagi pennasalahan pemindahan stok dengan 

menggunakan algoritma Kruskal dan Dijkstra; 

c. Membuat perbandingan penyelesaian algoritma Kruskal dan algoritma Dijkstra 

dengan menggunakan parameter kajian; dan 

d. Menggunakan pengaturcaraan Maple sebagai kaedah altematif bagi mendapatkan 

penyelesaian. 

1.9 Skop Kajian 

Skop kajian ini adalah untuk. membuat perbandingan antara algoritma Kruskal dan 

algoritma Dijkstra untuk menyelesaikan masalah pengagihan stok bagi syarikat 

Edaran Otomobil Nasional bagi penambahbaikan sistem stok sedia ada. Semua data 

perolehan dikumpul dari syarikat EON sendiri. 

Algoritma Kruskal dan algoritma Dijkstra dipilih sebagai perbandingan kerana 

mempunyai ciri-ciri yang terdapat di dalam sistem stok EON sendiri. Sistem stok 

EON mempunyai hubungan bagi setiap cawangan syarikat. Pengagihan stok dilakukan 

mengikut keperluan sesuatu cawangan dan pemilihan cawangan adalah mengikut 

kuantiti item yang paling optimum untuk setiap transaksi. Setiap transaksi akan 

berbeza dari segi jenis item dan pilihan cawangan yang ada. 

